TAJUK KHUTBAH JUMAAT

Siri: 48 /2021

ZAKAT MEMBERSIHKAN DOSA
DAN MENYUCIKAN JIWA

10 Disember 2021

Bersamaan
05 Jamadil Awal 1443

DIKELUARKAN OLEH:

JABATAN HAL EHWAL AGAMA
TERENGGANU

PERINGATAN:
Adalah diingatkan bahawa sebarang penambahan dan pemindaan
terhadap isi kandungan teks khutbah yang telah disediakan oleh
Jabatan Hal Ehwal Agama Terengganu adalah DILARANG.

Khatib yang bertugas hendaklah menyemak kembali RUKUN,
AYAT AL-QURAN dan helaian muka surat yang diterima. Pastikan
teks dibaca terlebih dahulu sebelum menyampaikan khutbah.

Wahai hamba-hamba Allah! Bertakwalah kamu kepada Allah dengan sebenar-
benar takwa, dengan melaksanakan segala perintah-Nya dan meninggalkan
segala larangan-Nya dan janganlah kamu mati melainkan kamu berada dalam

keadaan Islam. Tajuk khutbah pada hari ini ialah:
Zakat Membersihkan Dosa dan Menyucikan Jiwa.

Sidang Jumaat yang berbahagia

Makna Zakat dari segi bahasa ialah: bersih, suci, subur, bertambah, berkembang,
berkat dan baik. Dari segi syarak pula ialah: Mengeluarkan sejumlah harta yang
tertentu mengikut kadar yang tertentu yang wajib diberikan kepada golongan
yang berhak menerimanya.



Sidang Jumaat yang dirahmati Allah

Zakat merupakan rukun Islam yang ketiga yang wajib ditunaikan oleh setiap
individu yang mencukupi syarat, terdapat di dalamnya berbagai-bagai hikmat dan

kelebihan. Antaranya ialah:

Pertama: Zakat membersihkan jiwa pengeluar dari akhlak-akhlak yang buruk
seperti bakhil, kedekut, mencintai harta dan sebagainya dan mensucikanya dari
dosa serta menghindarkannya dari seksa Allah. Firman Allah s.w.t dalam surah
al Taubah ayat 103:

Yang bermaksud: Ambilah (sebahagian) dari harta mereka menjadi sedekah
(zakat), supaya dengannya engkau membersihkan mereka (dari dosa) dan
mensucikan mereka (dari akhlak yang buruk); dan doakanlah untuk mereka,
kerana sesungguhnya doamu itu menjadi ketenteraman bagi mereka. dan

(ingatlah) Allah Maha Mendengar, lagi Maha Mengetahui.

Kedua: Sebagai membuktikan keimanan yang sebenar, dan menzahirkan
kesyukuran kepada Allah s.w.t di atas nikmat yang dikurniakan-Nya. Malah Allah
s.w.t juga berjanji akan menambahkan lagi nikmat jika ia disyukuri. Firman-Nya

dalam surah lbrahim ayat: 7

Yang bermaksud: Dan (ingatlah) ketika Tuhan kamu memberitahu: "Demi
sesungguhnyal! jika kamu bersyukur nescaya Aku akan tambahi nikmat-Ku
kepada kamu, dan demi sesungguhnya, jika kamu kufur ingkar sesungguhnya

azab-Ku amatlah keras".

Ketiga: Menanamkan rasa kasih sayang dan belas kasihan di kalangan orang-
orang yang beriman, mengurangkan jurang pemisahan dalam kalangan
masyarakat muslim baik yang kaya mau pun yang miskin dalam mengecapi
nikmat harta, seterusnya dapat membentuk sebuah masyarakat yang erat
hubungan persaudaraannya,suka tolong menolong antara satu sama lain, selaras

dengan perintah Allah s.w.t dalam surah al Maidah ayat 2 :

Yang bermaksud: “... Dan hendaklah kamu bertolong-tolongan untuk membuat
kebajikan dan bertagwa, dan janganlah kamu bertolong-tolongan pada
melakukan dosa (maksiat) dan pencerobohan, dan bertagwalah kepada Allah,
kerana sesungguhnya Allah Maha berat azab seksa-Nya (bagi sesiapa yang

melanggar perintah-Nya)”.

Keempat: Zakat menyuburkan harta dan menambahkan pahala serta keberkatan
dan kebahagiaan hidup di dunia dan juga di akhrat. Firman Allah dalam surah ar

Rum ayat 39:

Yang bermaksud: Dan (ketahuilah bahawa) sesuatu pemberian atau
tambahan yang kamu berikan, supaya bertambah kembangnya dalam pusingan
harta manusia maka ia tidak sekali-kali akan kembang di sisi Allah (tidak
mendatangkan kebaikan). dan sebaliknya sesuatu pemberian sedekah (zakat)
yang kamu berikan dengan tujuan mengharapkan keredaan Allah semata-mata,
maka mereka yang melakukannya itulah orang-orang yang beroleh pahala

berganda-ganda.

Dan sabda Rasulullah s.a.w:

Yang bermaksud: Sedekah tidak mengurangkan harta

(H.R. Muslim)

Sidang Jumaat yang dimuliai Allah.

Bagi memudahkan pengagihan serta memastikan zakat kita sampai kepada
semua golongan asnaf, maka zakat berkenaan hendaklah dikeluarkan kepada

MAIDAM atau mana-mana Amil yang dilantik.

Sebagai maklumat terkini, pihak pengurusan zakat. MAIDAM telah mengagihkan
zakat kepada lapan asnaf sebanyak RM 169,568,125.76 (Ringgit Malaysia satu

ratus enam puluh sembilan juta, lima ratus enam puluh lapan ribu, satu ratus dua



puluh lima dan tujuh puluh enam sen) bermula dari bulan Januari hingga bulan
September 2021.

Khatib ingin menyampaikan ucapan penghargaan MAIDAM dan terima kasih
kepada semua pihak yang telah menyerah atau membayar zakat kepada
MAIDAM, dan kepada pihak yang belum menunaikan kewajipan zakat ini, Khatib
menyeru supaya segera melaksanakannya sebelum berakhir tahun 2021. Khatib
juga mendoakan semoga Allah s.w.t melimpah ruahkan rezeki dan melipat
gandakannya kepada mereka ini pada tahun-tahun mendatang, amin Ya Rabbal
Alamin.

Yang bermaksud: Sesungguhnya sedekah-sedekah (zakat) itu hanyalah untuk
orang-orang fakir, dan orang-orang miskin, dan amil-amil yang mengurusnya,
dan orang-orang muallaf Yang dijinakkan hatinya, dan untuk hamba-hamba
yang hendak memerdekakan dirinya, dan orang-orang yang berhutang, dan

untuk (dibelanjakan pada) jalan Allah, dan orang-orang musafir (yang
keputusan) Dalam perjalanan. (Ketetapan hukum yang demikian itu ialah)
sebagai satu ketetapan (yang datangnya) dari Allah. dan (ingatlah) Allah Maha
Mengetahui, lagi Maha Bijaksana.

Marilah juga kita memperbanyakkan ucapan selawat dan salam kepada Rasulullah

SAW sebagaimana firman Allah dalam surah al-Ahzab ayat 56:

Ya Allah selamatkan kami dan seluruh ummah Islam di mana jua mereka berada.
Satukanlah persaudaraan dan perpaduan ummat Islam dengan ikatan yang erat dan
kukuh. Mantapkanlah iman kami dan teguhkanlah pegangan kami menurut ahli
sunnah wal jamaah, peliharakanlah kami dari amalan dan pegangan agidah yang

menyeleweng.

Ya Allah, bantu dan kasihilah kami dan seluruh ummat Islam dari kesusahan, wabak
dan bala bencana. Lenyapkanlah wabak covid 19 dari bumiMu ini Ya Allah.. Ya
Rahman.. Ya Rahim..

